
   Умăмра ман Ухсай кĕнеки –

Поэт сăввисенĕн пуххи.

Сикет ман чĕрем кăкăрта,

Вулатăп хуллен ăшăмра.



Часах çитерет вăл илсе 

Ĕмĕтпе юнлă вăрçă хирне.

Е тата шухăша путарса

Çитерет самантрах Пушкăрта.



Ак умра вăл юратнă хирсем,

Вăрмансем, çарансем, улăхсем.

Ак кĕçех эпĕ палăк умне

Çывхаратăп хума чечексем…



Эп вулатăп Ухсай çырнине-

Хам куратăп поэт сăнарне.

Умăмра ман Ухсай кĕнеки –

Ухсай çырнисенĕн пуххи.

  